
SUN’IY INTELLEKT TEXNOLOGIYALARINING 
BIZNES VA IQTISODIYOTDAGI ISTIQBOLLI 
YO‘NALISHLARI
Davronova Farangiz Ilhom qizi
Qarshi davlat universiteti, Iqtisodiyot bakalavriat ta’lim yo‘nalishi, 1-kurs talabasi

Annotatsiya: Zamonaviy dunyo tezkor axborot texnologiyalari va sun’iy intellekt (SI) rivojlanishining yangi bosqichida 
shakllanib borayotgan iqtisodiy va biznes muhitida sun’iy intellekt texnologiyalari ayniqsa dolzarb va perspektivli 
yo‘nalishga aylandi. Ushbu maqola sun’iy intellektning biznes jarayonlarini avtomatlashtirish, strategik qarorlar qabul 
qilishni yengillashtirish, mijozlarga shaxsiy yondashuvni ta’minlash va iqtisodiy samaradorlikni oshirish kabi istiqbolli 
yo‘nalishlarini chuqurroq tahlil qilishga bag‘ishlangan.

Maqolada SI texnologiyalarining marketing, moliya, ishlab chiqarish va logistika sohalaridagi amaliy qo‘llanilishi ko‘rib 
chiqilib, ularning kelajakdagi potensial ta’siri baholanadi. Bundan tashqari, sun’iy intellektning innovatsion mahsulotlar 
va xizmatlarni joriy etishga qanday yo‘l ochishi, hamda uning jamoatchilik va boshqaruvdagi roli alohida e’tiborga olinadi.

Sun’iy intellektning cheklovlari va risklari, masalan, kasblarning avtomatlashtirilishi natijasida yuzaga keladigan muammolar 
ham muhokama qilinadi. Maqola yakunida SI texnologiyalarining zamonaviy biznes va iqtisodiyot uchun mustahkam 
poydevor bo‘lishi va barqaror rivojlanish maqsadlariga erishish imkoniyatlari yoritiladi. Bu esa sun’iy intellektning nafaqat 
texnologik, balki ijtimoiy-iqtisodiy o‘zgarishlarda ham muhim vosita ekanini ko‘rsatadi.

Kalit soʻzlar: sun’iy intellekt, biznes jarayonlari, raqamli transformatsiya, raqamli samaradorlik, mehnat bozori, kasblarni 
avtomatlashtirish, barqaror rivojlanish, raqobatbardoshlik, innovatsion texnologiyalar, iqtisodiy o‘sish, marketing 
samaradorligi, logistikani optimallashtirish, ma’lumotlar xavfsizligi, strategik qarorlar.

Abstract: The modern world, at a new stage of development in information technology and artificial intelligence (AI), is 
shaping an economic and business environment where AI technologies are becoming increasingly relevant and promising. 
This article explores the potential of AI in automating business processes, simplifying strategic decision-making, ensuring 
personalized approaches to customers, and increasing economic efficiency.

The article examines practical applications of AI in marketing, finance, manufacturing, and logistics, as well as its projected 
future impact. Special attention is given to how AI enables the introduction of innovative products and services and its role 
in governance and public engagement.

It also discusses the limitations and risks of AI, such as challenges posed by job automation. The conclusion emphasizes 
that AI technologies can serve as a strong foundation for modern business and the economy, supporting the achievement 
of sustainable development goals. This affirms AI's power not only as a technological tool but also as a driver of social 
and economic transformation.

Key words: artificial intelligence, business processes, digital transformation, digital efficiency, labor market, job automation, 
sustainable development, competitiveness, innovative technologies, economic growth, marketing efficiency, logistics 
optimization, data security, strategic decision-making.

Аннотация: Современный мир, находящийся на новом этапе развития информационных технологий и 
искусственного интеллекта (ИИ), формирует экономическую и бизнес-среду, где технологии ИИ становятся особенно 
актуальным и перспективным направлением. Данная статья посвящена углубленному анализу перспективных 
направлений применения ИИ: автоматизация бизнес-процессов, упрощение принятия стратегических решений, 
персонализированный подход к клиентам и повышение экономической эффективности.

В статье рассматриваются практические применения ИИ в таких областях, как маркетинг, финансы, производство 
и логистика, а также оценивается его потенциальное влияние в будущем. Особое внимание уделяется тому, как 
ИИ открывает путь к внедрению инновационных продуктов и услуг, а также его роли в управлении и общественной 
жизни.

Также обсуждаются ограничения и риски, связанные с ИИ, например, проблемы, возникающие в результате 
автоматизации профессий. В заключение подчеркивается, что ИИ может стать прочной основой для современного 
бизнеса и экономики, способствуя достижению целей устойчивого развития. Это подтверждает роль ИИ не только 
как технологического инструмента, но и как катализатора социальных и экономических изменений.

Ключевые слова: искусственный интеллект, бизнес-процессы, цифровая трансформация, цифровая 
эффективность, рынок труда, автоматизация профессий, устойчивое развитие, конкурентоспособность, 
инновационные технологии, экономический рост, эффективность маркетинга, оптимизация логистики, 
безопасность данных, стратегическое принятие решений.

K I R I S H
Zamonaviy dunyomiz tezkor axborot texnologiyalari hamda sun’iy intellekt (SI) rivojlanishining yangi 

bosqichiga kirib borayotgan bir davrda biznes va iqtisodiyot sohalarida inqilobiy o‘zgarishlar sodir bo‘lmoqda.
Sun’iy intellektning yuqori darajadagi texnologiyalari o‘zining keng qamrovli imkoniyatlari bilan nafaqat 

korxonalarning operatsion samaradorligini oshirishga xizmat qilmoqda, balki strategik ahamiyatga ega bo‘lgan 
qarorlarni qabul qilish jarayonlarini soddalashtirish, mijozlarga individual yondashuvni shakllantirish, shuningdek 
innovatsion mahsulotlar va xizmat turlarini amaliyotga joriy etish kabi ustuvor yo‘nalishlarda ham muhim rol 
o‘ynamoqda.

Natijada, sun’iy intellekt zamonaviy iqtisodiy taraqqiyotning asosiy harakatlantiruvchi kuchlaridan biri 
sifatida nafaqat texnologik, balki ijtimoiy hamda iqtisodiy o‘zgarishlarni ham jadallashtirayotgan kuchli vosita 
bo‘lib xizmat qilmoqda.1 (SI; inglizcha: artificial intelligence, AI) zamonaviy iqtisodiyotning asosiy poydevorlaridan 
biriga aylanib borayotganligini hayotimiz ko‘rsatmoqda. Dastlab SI (AI) boshqacha aytganda sun’iy intellekt o‘zi 
nima ekanligini ko‘rib chiqamiz. O‘zbekiston IT2 parki rasmiy veb-sahifasi ma’lumotlariga ko‘ra, SI – bu sizning 
mexanizmlaringiz bilan ko‘p muammolarni hal qilishga imkon beradigan sun’iy intellekt3. sunʼiy intellekt sohasida 
olib borilgan ilk tadqiqot muallifi Alan Turing boʻlgan4. Alan Turing – ingliz matematigi, logiki, kriptografi. U 
informatikani rivojlantirishga katta hissa qoʻshgan. 1950-yilda kompyuterni ongliligini tekshiruvchi Turing testini 
taklif etgan. Unga ko‘ra kompyuterga turli mantiqiy va murakkab bo‘lgan vazifalar kiritilishi va kompyuter bu 
vazifalarni mustaqil tarzda hal etishi kerak bo‘lgan. Shu tarzda sunʼiy intellektga 1956-yili mustaqil fan sohasi 
sifatida asos solingan5. Bu yilning yoz faslida Dartmouth kollejida bo‘lib o‘tgan ilmiy anjumanda John McCarthy 
birinchi marta “sun‘iy intellekt” iborasini fanga joriy etgan va tarixga ushbu atamaning asoschisi sifatida kirgan. 
Sun‘iy intellektni tadqiq etish borasidagi izlanishlar XX asrning o‘rtalaridan boshlab faol ravishda olib borilgan 
bo‘lsa-da, bu soha bo‘yicha butunlay yangi bosqichga o‘tish 2012-yilda sodir bo‘lgan. Ana shu yili chuqur 
o‘rganuv (deep learning)6 texnologiyalari boshqa sun‘iy intellekt metodlariga nisbatan afzalliklarini namoyon 
qilib, katta diqqatga sazovor bo‘ldi. Bundan tashqari, 2017-yilda transformer arxitekturasining vujudga kelishi 
ham sun‘iy intellekt rivojlanishida muhim burilish nuqtasi bo‘lib xizmat qildi. Shundan buyon sun‘iy intellektga 
bo‘lgan ommaviy qiziqish keskin o‘sib bordi.

Bugungi kunda tezkor axborot texnologiyalari va sun’iy intellekt (SI) rivojlanishining yangi bosqichiga 
qadam qo‘yilayotgan bir paytda, biznes va iqtisodiyot sohalarida ham tub va izchil o‘zgarishlar ro‘y bermoqda.

Xususan, sun’iy intellekt texnologiyalari nafaqat korxonalarning operatsion samaradorligini oshirishga 
xizmat qilmoqda, balki strategik ahamiyatga ega qarorlarni qabul qilish jarayonlarini soddalashtirish, 
mijozlarga shaxsiy yondashuvni ta’minlash hamda innovatsion mahsulotlar va xizmatlarni yaratish kabi ustuvor 
yo‘nalishlarda ham muhim rol o‘ynamoqda.

Shu bois, sun’iy intellekt zamonaviy iqtisodiy taraqqiyotning asosiy poydevorlaridan biriga aylanib bormoqda 
va kelajakda ham iqtisodiy raqobatbardoshlikni ta’minlashda muhim omil sifatida namoyon bo‘lishi kutilmoqda.

M A V Z U N I N G  D O L Z A R B L I G I
Bugungi kunda sun’iy intellekt texnologiyalari turli sohalarda – marketing jarayonlarini avtomatlashtirishdan 

tortib, moliyaviy tahlillarni takomillashtirish va logistika tizimlarini optimallashtirishgacha – muhim va jiddiy 
o‘zgarishlarni yuzaga keltirmoqda.

1	 Izoh: AI – SI, sun’iy intellekt; inglizcha: artificial intelligence.
2	 Izoh: IT – Axborot texnologiyalari (inglizcha: Information Technology(IT)) – bu kompyuter tizimlari, dasturiy taʼminot, dasturlash tillari, 

maʼlumotlar, maʼlumotlarni qayta ishlash va saqlashni oʻz ichiga olgan tegishli sohalar toʻplami. 
3	 O‘zbekiston IT parki rasmiy veb-sahifasi. Manba: https://it-park.uz/index.php/uz/itpark/news/ai-nima-va-bu-tushuncha-nimani-an-

glatadi.
4	 The Essential Turing: the ideas that gave birth to the computer age (en). Oxford, England: Clarendon Press, 2004. ISBN 0-19-

825079-7.
5	 Vikipediya nashri. Manba: https://uz.wikipedia.org/wiki/Sun%CA%BCiy_intellekt#CITEREFGoogle2016 
6	 Russell, Stuart J.; Norvig, Peter.. Artificial Intelligence: A Modern Approach, 4th, Hoboken: Pearson, 2021. ISBN 978-0-13-461099-3. 

Ushbu holat sanoat korxonalari, bank muassasalari, onlayn platformalar hamda davlat idoralari uchun 
yangi imkoniyatlar yaratmoqda. Ayniqsa, sun’iy intellektning iqtisodiy samaradorlikni oshirish, inson omiliga 
bog‘liq xatoliklarni kamaytirish va xizmatlar sifatini yuqori darajaga olib chiqishdagi salohiyati uni global raqamli 
transformatsiya jarayonining asosiy vositasiga aylantirmoqda.

Shu bilan birga, sun’iy intellekt rivojlanishiga doir bir qator muammolar ham mavjud. Jumladan, ish 
o‘rinlarining keskin kamayishi, ma’lumotlar xavfsizligi bilan bog‘liq xavflar, shuningdek etik-me’yoriy masalalar 
alohida e’tibor talab qilmoqda.

2024-yilning 27-dekabr kuni – O‘zbekiston Respublikasi Prezidenti Shavkat Mirziyoyev sun’iy intellekt 
texnologiyalarini hamda telekommunikatsiya sohasini rivojlantirishga doir rejalar taqdimoti bilan tanishdi. Mazkur 
tashabbus bu yo‘nalishdagi davlat siyosatining ustuvorligini, hamda raqamli iqtisodiyotni shakllantirishda sun’iy 
intellektning hal qiluvchi omil sifatida e’tirof etilayotganini ko‘rsatadi7. Unda kelgusi yillar uchun belgilangan 
rejalar haqida atroflicha ma’lumot berildi.

Mazkur maqolada sun’iy intellektning biznes va iqtisodiyotdagi istiqbollari, ularning amaliy qo‘llanilishi 
hamda kelajakdagi potensial ta’siri chuqur tahlil qilinadi. Shuningdek, sun’iy intellekt (SI) texnologiyalarining 
imkoniyatlari bilan bir qatorda, ularning cheklovlari va ehtimoliy xavflari ham atroflicha ko‘rib chiqiladi. Maqola 
yakunida esa sun’iy intellektning nafaqat texnologik taraqqiyot vositasi, balki ijtimoiy hamda iqtisodiy jarayonlarni 
ilgari suruvchi strategik vosita sifatida tutgan o‘rni xulosa qilinadi va tegishli ilmiy-amaliy takliflar ilgari suriladi.

T A D Q I Q O T  M E T O D O L O G I YA S I
Ushbu ilmiy ish “Sun’iy intellekt texnologiyalarining biznes va iqtisodiyotdagi rivojlanish yo‘nalishlari” 

mavzusida olib boriladi. Tadqiqotning asosiy maqsadi – sun’iy intellekt (SI) texnologiyalarining biznes 
jarayonlarini samarali tashkil etish, iqtisodiy ko‘rsatkichlarni yaxshilash, shuningdek strategik muhim qarorlarni 
qabul qilishdagi o‘rnini tahlil qilish, hamda uning kelajakdagi potensial ta’sirini aniqlashdan iboratdir.

Tadqiqot quyidagi ilmiy usullar asosida amalga oshiriladi:
Nazariy tahlil – sun’iy intellekt texnologiyalarining konseptual asoslari, rivojlanish bosqichlari va turli 

iqtisodiy sohalardagi qo‘llanilish yo‘nalishlari o‘rganiladi;
Statistik tahlil – SI texnologiyalarining samaradorligini aniqlash maqsadida raqamli ma’lumotlar tahlil 

qilinadi, statistik natijalar diagramma va grafiklar orqali vizual tarzda ifodalanadi;
Case study (vaziyat tahlili) – an’anaviy va sun’iy intellekt asosidagi biznes modellar o‘zaro taqqoslab 

tahlil qilinadi, real kompaniya misollaridan foydalaniladi;
Xulosa va tavsiyalar ishlab chiqish – o‘rganilgan natijalar asosida SI texnologiyalarining istiqbolli 

rivojlanish yo‘nalishlari aniqlanadi va amaliy takliflar shakllantiriladi.
Tadqiqot davomida quyidagi manba va resurslardan keng foydalaniladi:
Ilmiy adabiyotlar – monografiyalar, ilmiy maqolalar, dissertatsiyalar;
Statistik ma’lumotlar – xalqaro tashkilotlar (Jahon banki, OECD, McKinsey Global Institute) tomonidan 

e’lon qilingan ochiq ma’lumotlar bazalari;
Amaliy tajriba – sun’iy intellekt texnologiyalarining yirik xalqaro va mahalliy kompaniyalardagi real 

qo‘llanilishi holatlari.
Tadqiqot quyidagi bosqichlarni o‘z ichiga oladi:
Mavjud ilmiy adabiyotlarni o‘rganish va tadqiqot rejasini ishlab chiqish;
Ma’lumotlarni to‘plash, ularni statistik hamda amaliy jihatdan tahlil qilish;
Olingan natijalarni umumlashtirish va ularning asosida amaliy tavsiyalar ishlab chiqish;
Tadqiqot natijalari asosida ilmiy maqola tayyorlash va yakuniy xulosalarni shakllantirish.
Tadqiqotning asosiy natijalari quyidagi mezonlar asosida ifodalanadi:
sun’iy intellekt texnologiyalarining iqtisodiy samaradorligi;
mijozlar bilan aloqalarni yaxshilash darajasi;
xarajatlarni optimallashtirish ko‘rsatkichlari;
biznes foydasini oshirish salohiyati.
Mazkur tadqiqot sun’iy intellekt texnologiyalarining biznes va iqtisodiyot sohalarida tatbiq etilishi yuzasidan 

yangi yondashuvlarni taklif etishi bilan birga, nazariy va amaliy ahamiyatga ham ega bo‘ladi.

M A V Z U G A  O I D  A D A B I Y O T L A R  S H A R H I
Ushbu maqolani tayyorlash jarayonida sun’iy intellekt (SI) texnologiyalarining biznes va iqtisodiyotga 

ta’sirini chuqurroq o‘rganish maqsadida keng qamrovli ilmiy manbalar, statistik tahlillar, rasmiy hisobotlar va 

7	 O‘zbekiston Respublikasi Iqtisodiyot va moliya vazirligi rasmiy veb-sayti. Manba: https://www.imv.uz/uzbekistan-news/category/
ozbekiston-yangiliklari/prezident-shavkat-mirziyoyev-suniy-intellekt-texnologiyalarini-hamda-telekommunikatsiyalarni-rivojlantir-
ish-boyicha-rejalar-taqdimoti-bilan-tanishdi 

real amaliy tajriba natijalaridan foydalanildi. Foydalanilgan adabiyotlar SI texnologiyalarining nazariy asoslari, 
amaliy qo‘llanilishi, statistik ko‘rsatkichlari, innovatsion tendensiyalari hamda mavjud cheklovlarini o‘z ichiga 
olgan ilmiy izlanishlarni qamrab oladi.

SI tushunchasining nazariy poydevori 1956-yilda John McCarthy tomonidan ilmiy muomalaga kiritilgan 
bo‘lib, uning keyingi rivojlanish bosqichlari tadqiqot davomida tahlil qilindi. Ushbu bosqichlar orqali SI tushunchasi 
dastlabki g‘oyalardan tortib, bugungi ilg‘or texnologik tizimlargacha bo‘lgan shakllanish yo‘li yoritildi.

SI texnologiyalarining biznes va iqtisodiyotdagi amaliy qo‘llanilishini yoritish maqsadida turli case 
study’lar va real misollar tahlil qilindi. Jumladan, marketingda mijozlarni segmentatsiya qilish jarayonining 
avtomatlashtirilishi, moliya sohasida risklarni aniqlash va tahlil qilish, ta’minot zanjirini optimallashtirish kabi 
amaliy holatlar o‘rganildi. Google, Amazon, Alibaba kabi yetakchi xalqaro kompaniyalar tomonidan SI asosida 
ishlab chiqilgan strategiyalar va ularning natijalari alohida e’tiborga olinib, ularning samaradorligi batafsil tahlil 
qilindi.

SI texnologiyalarining global iqtisodiyotga ta’siri rasmiy statistik ma’lumotlar va xalqaro tashkilotlar 
hisobotlari asosida baholandi. Xususan, Jahon Iqtisodiy Forumi tomonidan 2023-yilda e’lon qilingan “The 
Future of Jobs Report” sun’iy intellektning mehnat bozori va kasblar evolyutsiyasiga ta’siri bo‘yicha muhim 
faktlar bilan boyitilgan. Shuningdek, McKinsey & Company tomonidan tayyorlangan “The Future of Work After 
AI” (2021) tadqiqotida avtomatlashtirish jarayonlari va yangi kasblar shakllanishi doirasidagi muhim xulosalar 
keltirilgan.

SI texnologiyalarining barqaror rivojlanishga qo‘shayotgan hissasi va ekologik muammolarni hal etishdagi 
imkoniyatlari ham ko‘rib chiqildi. Bu orqali SI faqat iqtisodiy samaradorlik bilan emas, balki ijtimoiy masalalarni 
yechishdagi salohiyati bilan ham tahlil qilindi.

Bundan tashqari, SI bilan bog‘liq xavf omillari ham chuqur o‘rganildi. Jumladan, ish o‘rinlarining qisqarishi, 
ma’lumotlar xavfsizligi va etik me’yorlarga rioya etish muammolari yuzasidan nufuzli ilmiy manbalar tahlil qilindi. 
Ayniqsa, Nick Bostromning “Superintelligence: Paths, Dangers, Strategies” (2014) nomli asari SI rivojlanishining 
potentsial xavf va tahdidlarini yoritishda muhim o‘rin tutdi.

Tadqiqot doirasida SI texnologiyalarining O‘zbekistondagi ahvoli va ularning milliy iqtisodiyotga ta’siri 
yuzasidan ham manbalar o‘rganildi. Bu borada O‘zbekiston Respublikasi Prezidentining qaror va farmonlari, 
Vazirlar Mahkamasi qarorlari, shuningdek “Raqamli O‘zbekiston – 2030” strategik konsepsiyasi asosiy hujjatlar 
sifatida tahlilga jalb qilindi.

Umuman olganda, foydalanilgan manbalar SI texnologiyalarining nazariy va amaliy jihatlarini, global va 
milliy miqyosdagi iqtisodiy ta’sirini, innovatsion imkoniyatlarini hamda mavjud cheklovlarini har tomonlama yoritib 
berishga xizmat qildi. Mazkur adabiyotlar sharhi maqolaning ilmiy asoslanganligi va dolzarbligini ta’minlab, 
sun’iy intellekt texnologiyalarining hozirgi va istiqboldagi rolini chuqurroq anglash imkonini berdi.

Tahlil va natijalar. O‘zbekistonning 2030-yilgacha bo‘lgan rivojlanish strategiyasida mamlakatni mintaqaviy 
IT-markazga aylantirish ustuvor vazifalardan biri sifatida belgilangan8. Shu maqsadda O‘zbekistonda raqamli 
texnologiyalar bosqichma-bosqich rivojlantirilmoqda. IT-parklar tashkil etilib, axborot texnologiyalari sohasida 
o‘qish va ishlash imkoniyatlari sezilarli darajada kengaymoqda. Internet infratuzilmasining takomillashuvi va 
qamrovining kengaygani natijasida 190 mingdan ortiq ishsiz fuqarolarning bandligi ta’minlangan.

So‘nggi yillarda ushbu sohaga yo‘naltirilgan investitsiyalar hajmi 3 milliard AQSh dollaridan oshgan. 
Xorijiy kapital ishtirokidagi IT-kompaniyalar soni 2017-yilgi ko‘rsatkich bilan solishtirilganda 8,5 barobar oshib, 
mingdan ziyod korxonaga yetgan. Bugungi kunda har o‘nta IT-mutaxassisdan biri xalqaro kompaniyalarda 
faoliyat yuritmoqda.

Eksport qiluvchi IT-korxonalar soni ham sezilarli darajada oshgan. 2017-yilda bor-yo‘g‘i 12 ta eksportchi 
kompaniya faoliyat yuritgan bo‘lsa, hozirgi kunga kelib ularning soni 650 taga yetgan. 2024-yil oxiriga kelib 
axborot texnologiyalari va telekommunikatsiya xizmatlari eksporti 900 million AQSh dollaridan oshgan. Bu holat 
O‘zbekistonda axborot texnologiyalari va telekommunikatsiya sohasining jadal rivojlanayotganligini yaqqol 
tasdiqlaydi.

Bundan tashqari, sun’iy intellekt texnologiyalaridan foydalanish ko‘lami ham kengaymoqda. Ushbu 
yo‘nalishda 20 dan ortiq loyiha muvaffaqiyatli tarzda ishga tushirilgan. Yirik tarmoqlar va korxonalar uchun 
70 ga yaqin yangi SI-loyihalar ishlab chiqilgan bo‘lib, ularning bir qismi amaliyotga joriy etilgan. Shu bilan 
birga, O‘zbekiston sun’iy intellektga tayyorgarlik darajasi bo‘yicha xalqaro reytingda 17 pog‘onaga yuqorilashga 
muvaffaq bo‘lgan. Raqamli texnologiyalar rivojlanishining navbatdagi bosqichi sifatida, O‘zbekiston Respublikasi 
Prezidentining qaroriga binoan9, 2030-yilgacha mo‘ljallangan Sun’iy intellekt texnologiyalarini rivojlantirish 

8	 O‘zbekiston Respublikasi Prezidentining, 11.09.2023 yildagi ““O‘zbekiston – 2030” strategiyasi to‘g‘risida”gi PF-158-sonli Farmoni. 
Manba: https://lex.uz/ru/docs/-6600413 

9	 O‘zbekiston Respublikasi Prezidentining, 11.09.2023 yildagi ““O‘zbekiston – 2030” strategiyasi to‘g‘risida”gi PF-158-sonli Farmoni. 
Manba: https://lex.uz/ru/docs/-6600413

strategiyasi qabul qilindi. Ushbu hujjatda sun’iy intellektga asoslangan dasturiy mahsulotlar va xizmatlar ulushini 
oshirish, texnik infratuzilmani kengaytirish va malakali kadrlar tayyorlash bo‘yicha muhim vazifalar belgilangan.

Kelgusi yillarda Toshkent, Farg‘ona va Buxoro viloyatlarida zamonaviy “bulutli” ma’lumotlar markazlarini 
ishga tushirish rejalashtirilgan bo‘lib, bu infratuzilma raqamli iqtisodiyotning muhim tarmoqlaridan biri sifatida 
axborot xavfsizligini ta’minlash va katta hajmdagi ma’lumotlar bilan ishlash imkoniyatlarini sezilarli darajada 
kengaytiradi.

Toshkent axborot texnologiyalari universiteti hamda Inxa universitetida sun’iy intellekt sohasiga 
ixtisoslashgan zamonaviy ilmiy-laboratoriyalar tashkil etilishi belgilangan bo‘lib, bu ilmiy-tadqiqot salohiyatini 
oshirish hamda kadrlar tayyorlashda muhim bosqich sanaladi.

Bundan tashqari, davlat boshqaruvi tizimida ishlayotgan 3 ming nafar xodim, jumladan hokimlar va 
ularning o‘rinbosarlari sun’iy intellekt yo‘nalishida malaka oshirish kurslarida ishtirok etishadi. Bu esa texnologik 
savodxonlik darajasini oshirish hamda qaror qabul qilishda raqamli yondashuvlarni keng joriy etishga xizmat 
qiladi.

Sun’iy intellekt asosida ishlab chiqilayotgan loyihalar sonini 100 taga yetkazish, dasturiy mahsulotlar va 
xizmatlar hajmini esa 50 million AQSh dollarigacha ko‘paytirish maqsad qilib qo‘yilgan. Bu ko‘rsatkichlar sohaga 
bo‘lgan davlat e’tiborining ortayotganidan dalolat beradi.

Shu bilan birga, telekommunikatsiya sohasi ham jadal rivojlanmoqda. Joriy yilda ushbu sohada ko‘rsatilgan 
xizmatlar hajmi 16 foizga oshdi, umumiy daromad esa 21 trillion so‘mga yetdi. “O‘zbektelekom” kompaniyasining 
daromadi esa 9 trillion so‘mdan oshgan bo‘lib, bu milliy infratuzilmadagi ijobiy dinamikani namoyon etadi.

“O‘zbekiston pochtasi” tizimida ham raqamli transformatsiya jarayonlari davom etmoqda. 2023-yilda jami 
tushumlar 1,4 barobar, eksport hajmi esa 20 foizga oshdi. Jo‘natmalar soni esa 50 foizga ortdi. 2024-yilda 1 600 
ta pochta bo‘linmasida elektron tijorat mahsulotlarini yetkazib berish yo‘lga qo‘yildi10. Raqamli saralash markazi 
ishga tushirilishi hisobiga logistika sifati yanada oshdi

Shu kungacha o‘tkazilgan McKinsey xalqaro instituti,11 kelajak kasblari bo‘yicha butun jahon iqtisodiy 
forumi,12 PricewaterhouseCoopers (PwC), konsalting va audit xizmatlari koʻrsatuvchi yirik AQSh kompaniyasi13 
shuningdek, Oksford hamda Garvard instituti tadqiqotlarga ko‘ra, sun’iy intellekt texnologiyalari biznes 
jarayonlarini soddalashtirish, samaradorlikni oshirish va yangi imkoniyatlarni ochishga yordam berishi 
aniqlandi. Tadqiqotlar asosan sun’iy intellekt (SI) texnologiyalarining biznes hamda iqtisodiyot tarmoqlariga 
ta’sirini o‘rganishga qaratilgan bo‘lib, uning maqsadi sun’iy intellekt texnologiyalarining turli sohalardagi 
samaradorligini baholash va ularga oid istiqbolli yo‘nalishlarni aniqlashdan iborat bo‘lib, umumiy metodologiyasi 
esa nazariy tahliliy, statistik ma’lumotlarni jamlash, case studylar hamda amaliy tajribalardan foydalanildi. 
Taqdiqotning obyektlari esa marketing, moliya, logistika, ishlab chiqarish, sog‘liqni saqlash va boshqa sohalar 
bo‘ldi. O‘tkazilgan tadqiqot natijasilariga ko‘ra, marketing sohasida SI texnologiyalari qo‘llash xususan, mijozlar 
segmentatsiyasini avtomatlashtirish hamda shaxsiy yondashuvni ta’minlash orqali marketing samaradorligini 
oshirdi. “SI dan foydalangan kompaniyalarda marketingi sarmoyalarga nisbatan daromad 25% ga ortgani qayd 
etildi. Moliyaviy sohalarda risklarni baholash va kredit berish jarayonlarini avtomatlashtirish natijasida xatolar 
soni sezilarli darajada kamaydi. SI algoritmlari orqali kredit riskini baholash xatosi 95% gacha kamaygani qayd 
etildi. 

SI texnologiyalari yangi kasblarni shakllantirish bilan birga, ba’zi oddiy mexanik-texnik ish va kasblarni 
avtomatlashtirib, ushbu kasblarning yo‘qolishiga sabab bo‘lmoqda. Masalan, rivojlangan mamlakatlarning 
kompaniyalarida o‘takazilgan tadqiqotlarda SI ga asoslangan dasturchilar va ma’lumotlar analitiklari talabi 40% 
ga ortgan bo‘lsa, oddiy hisob-kitob va avtomatlashtirilgan ishlarni bajaradigan mutaxassislarning talabi 30% ga 
pasaygani kuzatilgan.

Raqamli transformatsiya jarayonlari natijasida, SI texnologiyalari korxonalarning raqamli transformatsiyasini 
tezlashtirishga yordam berganligi qayd etildi. Yuqoridagi sohalar kesimida SI dan foydalangan korxonalarda 
operatsion xarajatlar 20-30% ga kamaygan bo‘lsa, logistikada zanjirni optimallashtirish natijasida yetkazib 
berish muddati 15% ga qisqardi.

Barqaror rivojlanish yo‘nalishida, SI texnologiyalari ekologik muammolarni hal qilish bilan bir qatorda 
barqaror rivojlanish maqsadlariga erishishda muhim ahamiyat kasb etdi. Xususan, SI orqali energiya resurslarini 
tejash natijasida elektr energiyasi sarfi 10% ga kamaydi. Sog‘liqni saqlash sohasida SI dan foydalangan holda 

10	 O‘zbekiston Respublikasi Iqtisodiyot va moliya vazirligi rasmiy veb-sayti. Manba: https://www.imv.uz/uzbekistan-news/category/
ozbekiston-yangiliklari/prezident-shavkat-mirziyoyev-suniy-intellekt-texnologiyalarini-hamda-telekommunikatsiyalarni-rivojlantir-
ish-boyicha-rejalar-taqdimoti-bilan-tanishdi 

11	 https://www.mckinsey.com/mgi/overview 
12	 https://www.weforum.org/publications/the-future-of-jobs-report-2023/ 
13	 PricewaterhouseCoopers, konsalting va audit xizmatlari koʻrsatuvchi yirik AQSh kompaniyalaridan biri hisoblanadi. Kompaniya audit 

xizmatlari koʻrsatuvchi “Katta toʻrtlik” tarkibiga kiradi. Bosh ofisi esa New York, AQShda joylashgan. PwC ning ofisi (Southwark 
Towers) London, Angliya. https://www.pwc.com/gx/en/about.html 

kasalliklarga tashxislash aniqligi 98% ni tashkil etdi. Mazkur tadqiqotlar natijalari shuni anglatadiki SI bu sohalar 
samaradorligi oshishiga olib kelgan.

Ushbu tadqiqotlar natijalariga asoslanib, korxonalarga SI texnologiyalarini joriy etishda ma’lumotlar 
xavfsizligiga va standartlarga rioya qilish tavsiya etiladi. Bundan tashqari, SI ga asoslangan yangi kasblar 
uchun kadrlar tayyorlash rejalashtirilishi lozim. Natijada, sun’iy intellekt zamonaviy iqtisodiyotning asosiy 
poydevorlaridan biriga aylandi hamda uning roli ortib boraveradi.

X U L O S A  V A  T A K L I F L A R
Sun’iy intellekt (SI) texnologiyalari hozirgi kunda biznes va iqtisodiyot sohalarida inqilobiy o‘zgarishlarni 

yuzaga keltirmoqda. Olib borilgan tahlillar va xalqaro tashkilotlar – McKinsey & Company, World Economic 
Forum, PwC va boshqalarning hisobotlari – SI texnologiyalarining korxonalarda resurslardan samarali 
foydalanish, mehnat bozorini transformatsiya qilish hamda iqtisodiy o‘sishni rag‘batlantirishdagi salohiyatini 
aniq ko‘rsatmoqda.

Shu bilan birga, ushbu texnologiyalarning rivojlanishi kasblarning avtomatlashtirilishi, ish o‘rinlarining 
qisqarishi va ma’lumotlar xavfsizligi kabi xavf omillari bilan bog‘liq. Bu esa SI texnologiyalarini joriy etishda 
puxta rejalashtirilgan strategiya va mas’uliyatli yondashuvni talab etadi.

Kelajakda sun’iy intellektning sog‘liqni saqlash, ta’lim, ekologiya, qishloq xo‘jaligi va davlat boshqaruvi 
kabi sohalarda ham keng qo‘llanilishi kutilmoqda. Bu texnologiyaning nafaqat texnik, balki ijtimoiy-iqtisodiy 
ahamiyatga ega bo‘lgan strategik vositaga aylanayotganligini ko‘rsatadi. Sun’iy intellekt bugungi kunda 
zamonaviy iqtisodiyotning asosiy poydevorlaridan biriga aylanib, uning roli yildan-yilga ortib bormoqda.

